
وَنَسْتعَِيْنهُُ وَنَسْتغَْفِرُهُ وَنعَوُْذُ بِهِ مِنْ شُرُوْرِ أنَْفسُِناَ وَمِنْ سَي ِئاَتِ  إنَّ الْحَمْدَ للهِ نحَْمَدهُُ 

أنْ لََ إلهََ إلََّ اللهُ  أشَْهَدُ , أعَْمَالِنَا، مَنْ يهَْدِهِ اللهُ فلَََ مُضِلَّ لهَُ، وَمَنْ يضُْلِلْ، فلَََ هَادِيَ لهَُ 

داً عَبْدهُ ورَسُولهُُ  الَلَّهُمَّ صَل ِى وَسَل ِمْ وَبَارِكْ عَلىَ . وَحْدهَُ لََ شَرِيْكَ لَهُ، وَأشَْهَدُ أنَّ مُحَمَّ

يْن دٍ وَ عَلَى الَِهِ وَأصَْحَابهِِ وَمَنْ تبَعَِهُ بِإحِْسَانٍ إِلىَ يَوْمِ الد ِ ا  .نَبِي ِنَا مُحَمَّ يَاأيَُّهَا . بعَْدُ  أمََّ

النَّاسُ اتَّقوُا رَبَّكُمُ الَّذِي خَلَقكَُمْ مِنْ نفَْسٍ وَاحِدةٍَ وَخَلقََ مِنْهَا زَوْجَهَا وَبثََّ مِنْهُمَا رِجَالَ 

قاَلَ اللهُ  .كَثِيرًا وَنِسَاءً وَاتَّقوُا اللهَ الَّذِي تسََاءَلوُنَ بِهِ وَالأرْحَامَ إنَِّ اللهُ كَانَ عَلَيْكُمْ رَقِيبًا

حِيمِ   :تعََالَى  نِ ٱلرَّ حۡمََٰ ِ ٱلرَّ جِيْمِ بِسۡمِ ٱللََّّ تِهِ ٱلَّيۡلُ  . أعَُوذُ بِاللهِ مِنَ الش يْطَانِ الر  وَمِنۡ ءَايََٰ

إنِ  وَٱلنَّهَارُ وَٱلشَّمۡسُ وَٱلۡقمََرُُۚ لََ تسَۡجُدوُاْ لِلشَّمۡسِ وَلََ لِلۡقمََرِ وَاسْجُدوُاْ لِلَّ  ٱلَّذِي خَلَقهَُنَّ 

 .كُنتمُۡ إِيَّاهُ تعَۡبدُوُنَ 
 

Jama’ah Sholat gerhono rohimakumulloh, 

 Wonten ing dinten meniko, detik meniko, kito makempal ing panggenan 

ingkang mulyo lan dipun mulyaaken Alloh SWT, kanthi manah ingkang kebak 

keikhlasan, kanthi penggalih ingkang kebak pangarep-arep, lan kanthi semangat 

ingkah ageng ing dodo kito, namung keranten ngegungaken keagunganipun Alloh 

SWT, sarto nekseni dateng salah setunggalipun tondo saking kekuasaanipun lan 

keagunganipun Alloh SWT. 

 Kito ing mriki ngeraosaken kebahagiaan ingkang mboten wonten ukuranipun, 

keranten Alloh SWT bikak dateng manah kito kangge nindakaken salah 

setunggalipun sunah Rosul, lan dados bagian saking jutaan umat Islam lintunipun, 

ingkang kepingin ndadosaken peristiwa gerhono serngenge meniko ndadosaken 

saget taqorrub Ilalloh, nyaket dateng Alloh SWT. Kito kedah sadar, bilih puniko 

peristiwa alam ingkang jarang kedadosan. Ananging kito ugi yakin, Alloh 

nyari’ataken perkawis lintunipun ingkang langkung gumunaken kalian peristiwa 

meniko. 



 Saestu sanget, kito ngarep-arep, mugi-mugi Alloh nglebetaken kito dateng 

golonganipun tiyang-tiyang ingkang dipun sebat wonten surat Ali Imron ayat 190-

191 : 

وُْلِي تٖ لأ ِ فِٱلَّيۡلِ وَٱلنَّهَارِ لَأيََٰٓ
تِ وَٱلۡأرَۡضِ وَٱخۡتِلََٰ وََٰ بِ  إنَِّ فِي خَلۡقِ ٱلسَّمََٰ ٱلَّذِينَ  ٠ٱلۡألَۡبََٰ

تِوَٱلۡأرَۡضِ رَبَّناَ مَ  وََٰ مٗا وَقعُوُدٗا وَعَلىََٰ جُنوُبهِِمۡ وَيَتفَكََّرُونَ فيِ خَلۡقِ ٱلسَّمََٰ َ قِيََٰ ا يذَۡكُرُونَ ٱللََّّ

نكََ فقَِناَ عَذاَبَ ٱلنَّارِ  طِلَٗ سُبۡحََٰ ذاَ بََٰ  .خَلَقۡتَ هََٰ

“Saktemene tumitahing langit lan bumi lan bedane rino lan wengi iku tondo yekti 

tumrap wongkang podho duwe akal. Yoiku wongkang podho eling marang alloh 

naliko ngadek, naliko lungguh, naliko turon, lan dheweke podho mikir mungguh 

tumitahing langit lan bumi. Duh pangeran kito, anggen panjenengan netahaken 

mekaten puniko mesthi mboten tanpo ndamel. Panjenengan puniko moho suci. Kito 

puniko mugi panjenengan rekso saking sikso neroko.” 

 

Jama’ah Sholat gerhono rohimakumulloh, 

 Punikolah ayat kalih ingkang ndadosaken Rosul nangis lami, sehinggo 

ngantos lewat adzan subuh. Lajeng, menopo Rosul nangis sak sampunipun nampi 

wahyu kasebat? 

 Setunggaling tiyang saget nangis keranten sedih, tiyang saget nangis keranten 

bungah, lan tiyang saget nangis keranten terharu sak sampunipun hasil menopo 

ingkang dipun sejo. 

 Setunggaling riwayat nerangaken bilih, wahyu puniko ingkang ndamel 

kanjeng Rosul nangis, puniko dipun tampi sak sampunipun Rosul nindakaken Isro 

Mi’roj minggah wonten ing pucuk langit. 

 Kanthi menikolah Nabi Muhammad mangertosi punopo maksud saking ayat 

puniko. Keranten sampun ngeraosaken wekdal mi’roj, panjenenganipun nangis 

nyekseaken keagunganipun Alloh ingkang luar biasa. 

 



Jama’ah Sholat gerhono rohimakumulloh, 

 Saat meniko kito dipun paringi pirso dateng Alloh SWT fenomena alam 

ingkang jarang kedadosan, inggih puniko Gerhono Serngenge. Fenomena ingkang 

dados tondo utawi bukti keagunganipun Alloh SWT. 

 Minongko umat Islam ingkang sae, temtunipun peristiwa kasebat kedah 

ndadosaken penggugah lan pendorong, kangge ningkataken kekiatan iman lan 

taqwa kito dateng Alloh SWT. Ampun ngantos peristiwa gerhono saat meniko, kito 

sambungaken kalian wabah penyakit, lan ugi kito sambungaken kaliyan ramalan-

ramalan ingkang bakal kedadosan ing  mongso kang badhe dateng. Misalipun dipun 

hubungaken kaliyan paceklik, kanthi wontenipun susah sandang lan pangan, dipun 

hubungaken kalian huru hara ingkang badhe kedadosan lan ramalam-ramalan 

lintunipun, ingkang saget njlomprongaken pikiran lan keyakinan kito. 

 Anggepan kadhos mekaten puniko mboten leres, nopo malih ngantos-ngantos 

kito mastiaken sedoyo kedadosan puniko. 

Rosululloh SAW dawuh : 

 َ  إنَِّ الشَّمْسَ وَالْقمََرَ لََ يَنْكَسِفَانِ لِمَوْتِ أحََدٍ وَلََ لِحَيَاتهِِ، فإَذِاَ رَأيَْتمُْ فصََلُّوا وَادعُْوا اللَّّ

“sak temene gerhono serngenge lan rembulan ora kedadian kerono mati lan lahire 

wong suwiji. Yen siro kabeh ningali gerhono, mongko siro kabeh sholat lan dongo.” 

(HR. Bukhori). 

 

Jama’ah Sholat Gerhono rohimakumulloh, 

 Mboten gumunaken bilih Imam Ghozali wonten ing Al-Adab Fid-Din 

nyebataken, sayogjonipun fenomena gerhono puniko ndadosaken tiyang tambah 

anggenipun ngawulo dateng Alloh SWT, tobat saking kesalahan-kesalahan, sarto 

tambah ngeresapi khadiripun Alloh wonten ing pagesangan. Kanthi rinci, 

panjenenganipun ngendiko : 

“Prilaku ingkang kedah dipun ketingalaken wekdal wonten gerhono puniko kedah 

anggadahi rumaos ajrih, ngetingalaken raos gelisah, cepet-cepet anggenipun tobat, 



lan nindakaken sholat, dangu anggenipun nindakaken sholat lan ngarosaken 

wontenipun peringatan.” 

 Kanggenipun Imam Ghozali kadadosan gerhono puniko dados panggenan 

kangge ngerenungi keagunganipun Alloh ingkang Moho Agung. Dahsyat ipun 

kekuasaan Alloh. Sak lajengipun badhe ndadosaken kalbu ngeraos asor wonten 

ngarsanipun Alloh SWT, rumaos mboten kepenak kaliyan dhoso-dhoso lan betah 

anggenipun mbudi doyo nyaket dateng Alloh SWT, lajeng terus kanthi ngathah-

ngathahaken istighfar alias nyuwun pangapunten dateng Alloh SWT. 

 Kito taksih untung dipun karuniai kesadaran dening Alloh SWT, kangge 

nindakakeen sholar gerhono puniko kanthi berjama’ah.nindakaken sholat lan 

mirengaken khutbah puniko dados kautamaan. Ananging, wonten ingkang langkung 

utami saking meniko, yakni angen-angen hakikat fenomena alam (Tafakkaruu fii 

kholqillah), ing sak lajengipun saget tambah anggenipun nyaket dateng Alloh SWT. 

Ibnu ‘Abbas ngendiko : 

 تذَاَكُرُ الْعِلْمِ بعَْضَ ليَْلةٍَ أحََبُّ إِليََّ مِنْ إحِْيَائهَِا

“podo angen-angen (tafakkur) ing sebagiane wengi luwih aku trisnani katimbang 

nindakake ibadah sunnah sawengi-wengi.” 

 

. يْمِ بَارَكَ اللهُ لِي وَلكَُمْ فِي الْقرُْآنِ الْعظَِيْمِ، وَنَفعََنِي وَإِيَّاكُمْ بمَِا فِيْهِ مِنَ الآيَاتِ وَالذِ كْرِ الْحَكِ 

تغَْفِرُوْهُ إِنَّهُ أقَوُْلُ قَوْلِي هذاَ وَاسَْتغَْفِرُ اللهَ لِي وَلكَُمْ وَلِسَائرِِ الْمُسْلِمِيْنَ مِنْ كُلِ  ذنَْبٍ، فَاسْ 

حِيْمُ   هُوَ الْغَفوُْرُ الرَّ
 

  

 

 


